
BANT DI CONCORS



Art. 1

Finalitât
L’Editoriâl Il Friuli e la Societât Filologjiche Furlane, in colaborazion cu la Universitât 

dal Friûl  e cu la Arlef, cul patrocini dal Consei regjonâl e dai Comuns di Codroip, 
Pucinie e Talmassons, dal Ent Friûl tal Mont e dal Comitât Unpli Fvj, cu la poie di 
Confartesanât Udin, di Confcumierç Udin e di Bancje TER, a bandissin la prime edizion 
dal premi leterari “Jacum dai Zeis”, cun chê di ricuardâ la figure di Giacomo Bonutti – 
plui cognossût tant che Jacum dai Zeis, muart che al è un secul, ai 5 di Setembar dal 
1921 – e di recuperâ e prudelâ i valôrs de culture popolâr furlane, siore e vivarose, che 
il Bonutti al è stât so protagonist emblematic.

Art. 2

Cemût partecipâ
Dentri de scjadince dai 15 di Avrîl dal 2022 i concorints a presentaran ae Segretarie 

dal concors massime trê contis curtis e ineditis, ognidune di no plui di 3.200 batudis, 
cjapant dentri i spazis (caratar 12 Times, interlinie 1,5). Lis contis, su la fate dal spirt che 
al à animade la creativitât di Jacum dai Zeis, a varan di vê par fuarce une caraterizazion 
umoristiche; a podaran jessi scritis sedi in lenghe furlane, sedi in lenghe taliane (il 
concorint al podarà duncje mandâ: une uniche conte par furlan; o ben une uniche conte 
par talian; o ben dôs contis par furlan e une par talian, o il contrari; o, ancje, trê contis 
inte stesse lenghe, furlane o taliane). Lis contis a podaran jessi scritis in forme individuâl 
o in grup; a varan di jessi mandadis daûr di une di chestis modalitâts:

• copie digjitâl in formât pdf, mandade tant che zonte par pueste eletroniche ae direzion 
concorsi@filologicafriulana.it. Intal ogjet e va metude la indicazion “Premi Jacum dai Zeis”; il 
file dal lavôr in zonte nol varà di vê dentri i dâts personâi dal autôr; cun di plui, l’autôr al varà di 
zontâ al messaç di pueste eletroniche un altri modul in formât pdf, daûr de zonte A, compilât in 
ogni so pont cui dâts domandâts e firmât.

• trê copiis di cjarte par pueste prioritarie (no racomandade), cun scrit su la buste, in plui dai 
dâts dal autôr, la indicazion “Premi Jacum dai Zeis”, ae direzion: Societât Filologjiche Furlane, 
Vie Manin 18, 33100 Udin, Italy. Lis copiis dal lavôr no varan di vê dentri i dâts personâi dal autôr. 
Inte buste, di là dal lavôr (o dai lavôrs), al varà di jessi metût dentri un modul daûr de zonte A, 
compilât in ogni so pont cui dâts domandâts e firmât.

Lis contis a vignaran stazadis di une Jurie, ognidune par so cont e cence riferiment a 
chês altris; ogni conte e sarà metude dentri intune des dôs categoriis:

A. contis par furlan;
B. contis par talian.

Duncje, tal câs che un concorint, o un grup di concorints, al mandedi dôs, o trê contis, 
ognidune e vignarà valutade tant che unitât distinte e autonome, e in cheste maniere e 
fasarà part di dutis lis contis rivadis ae Jurie.

La partecipazion al concors e je libare e no je previodude nissune tasse di leture.
La proprietât artistiche e leterarie dai lavôrs e reste dal autôr che al concêt al Editoriâl Il 

Friuli e ae Societât Filologjiche Furlane, sore nuie e par simpri, il consens pe publicazion 
dai tescj o di une lôr part in gjornâi, rivistis, libris o web cu la citazion dal non dal autôr.



Art. 3

Jurie
La jurie e ven designade dal Editoriâl Il Friuli e de Societât Filologjiche Furlane e e 

je dade di cinc membris; e pant judizis e graduatoriis no sindicabilis; e assegnarà doi 
premis (ognidun di 500,00 euros) che a vignaran dâts fûr in maniere materiâl de Societât 
Filologjiche Furlane: un pal miôr elaborât in lenghe furlane (categorie A), un pal miôr 
elaborât in lenghe taliane (categorie B).

Art. 4 

Premiazion
La premiazion e je previodude vie de Setemane de culture furlane / Settimana della 

cultura friulana, inmaneade de Societât Filologjiche Furlane intal mês di Mai dal 2022.

La partecipazion al Premi, daûr des normis fissadis di chest bant, e compuarte la 
acetazion totâl di ogni so pont. I lavôrs presentâts no vignaran tornâts indaûr. Par chel 
che nol ven previodût in chest bant, a valin lis deliberazions de Jurie, che no si puedin 
discuti. Pal tratament dai dâts personâi, lis comunicazions a vignaran fatis stant a ce 
che al è previodût dal Regolament (UE) 2016/679.

Un classic de leterature israeliane par fantats.
Un frut, Gadi, al cjate une besteute, Lolo, e tra di lôr doi 
al nas subit l’afiet. Ma Lolo al cres, e nol è propit une 
besteute di tignî in cjase. Gadi al cîr in ogni maniere di 
vêlu par simpri cun se, ma in famee e tal paîs a son dome 
che cuistions.Ancje Gadi al cres, e cussì il so afiet al 
madure. Une storie di formazion, une lezion animaliste.

Cheste di Davide Turello e je la prime traduzion de conte 
– la prime volte in assolût che un libri al ven tradusût dal 
ebraic moderni in furlan.

DVORA OMER (1932-2013) e je une des plui impuartantis 
scritoris israelianis. Insegnante, e je autore di cetancj libris par fruts 
e zovins. E à ricevût ricognossiments prestigjôs, tra chescj il Premi 
Lamdan pe leterature par fruts, il Premi pes oparis leterariis par ebraic,
il Premi Israel a la cariere e pal contribût speciâl a la societât e al Stât.

DAVIDE TURELLO al è letôr di talian te Universitât di Bamberg.
Lenghist, cultôr dal furlan, al è autôr di un studi sul todesc di Sapade,
e di saçs sui procès di standardizazion dal furlan, su la cuistion de 
ortografie e su la promozion des lenghis minoritariis.

PIA VALENTINIS e je autore e ilustradore. I siei lavôrs a son stâts 
publicâts in cetancj paîs dal mont. E à vinçût il XXI Premi Andersen 
talian tant che miôr ilustradore. Dal 2008 e insegne ilustrazion 
editoriâl tal Master ‘Ars in Fabula’ di Macerata.

€ 14,00

Citât di
Codroip

Comun di
Talmassons

Comun di
Pucinie


